
Alver kommune Vestland - Uttale til varsel om oppstart av planarbeid 

for Grøn omstilling av Mongstad gnr127 bnr91 m.fl  

Vi viser til brev frå Multiconsult ASA datert 11.12.2020 med varsel om oppstart av 

planarbeid for Grøn omstilling av Mongstad gbnr. 127/91 m.fl.  

 

Rolle, ansvar og medverknad 

Fiskeridirektoratet er styresmaktene sitt rådgjevande organ innanfor fiskeri- og 

havbruksforvaltninga. I saker som får følgjer for desse næringane er det vårt ansvar å 

sikre deira interesser samstundes som vi skal sikre omsynet til det marine biologiske 

mangfaldet. Dei marine leve- og oppvekstområda, som til dømes gytefelt, er særleg 

viktige å ta vare på, slik at komande generasjonar også kan hauste frå havet. 

 

Føremål og planstatus 

Føremålet med planarbeidet er å legge til rette for etablering av energitunnel og 

oppdrettsanlegg på land. Planområdet er del av Mongstad Storhamn og Mongstad 

raffineri-område, og ligg nordaust på Lindåshalvøya i Alver kommune. Ein mindre del av 

planområdet ligg i Austrheim kommune. Overordna gjeldande plan for området er 

kommunedelplan for Lindåsneset – Mongstad, der planområdet er sett av til næring, 

hamn og sjø. Den sørlegaste delen av planområdet er i Austrheim kommune og inngår i 

kommuneplan for Austrheim 2019-2029. Det er ikkje sett av formål for dette området i 

KPA. Planområdet inngår vidare i tre gjeldande reguleringsplanar.  

 

Planprogrammet 

Vi meiner planprogrammet er godt utarbeidd og inneheld god omtale av føremålet og 

planprosessen, samt opplegg for medverknad, konsekvensutgreiing og utgreiingstema.  

 

Planen skal konsekvensutgreiast og hovudføremålet med konsekvensutgreiinga er å 

klargjere og synleggjere konsekvensane av føreslått løysing opp mot nullalternativet, før 

avgjersle om iverksetting vert fastsatt. Tiltak som kan få verknad for sjøareala må 

konsekvensutgreiiast i forhold til fiskeriinteressene. Vi forutset at marint biologisk 

mangfald også vert vurdert under punktet naturmiljø eller naturressurser. Ei mangelfull 

konsekvesutgreiing kan føre til at vi som sektormynde ikkje får gitt gode uttaler til 

planen. Det kan også føre til at det vert fremja motsegn frå Fiskeridirektoratet dersom vi 

meiner at det ikkje er dokumentert at fiskeriinteressene i kommunen vert tilstrekkeleg 

tatt omsyn til.  

 

Kystnære fiskeridata 

Viktige område for kystnært fiske er kartlagt av Fiskeridirektoratet sitt regionkontor. Vi 

viser til Fiskeridirektoratet sitt kartverktøy Yggdrasil, som de finn på våre nettsider. I 

sjøområda i nærleiken av planområdet er det registrert eit lokalt viktig gytefelt for torsk, 

låssettingsplassar og fiskeplassar der det vert nytta passive reiskap (garn). 

Akvakulturlokalitet 26295 Langøy ligg rundt 5 km frå planområdet.  

 

Innspel frå Fiskeridirektoratet region Vest  

Fiskeridirektoratet meiner konsekvensutgreiinga må få tydeleg fram korleis eit 

eventuelt utslepp frå oppdrettsanlegget på land vil påverke vassresipienten i 

Fensfjorden. Eit stort landbasert anlegg vil generere storer mengder slam og 

næringssalter, og det må komme fram kor mykje av dette som vil kunne fangast opp før 

utslepp til sjø. Dersom det planleggast tiltak på land som kan få negative konsekvenser 

for fiskeri og marint miljø, til dømes sprenging, ber vi om at dette også vert omtalt i 

konsekvensutgreiinga.  

 

Fiskeridirektoratet region Vest ber om at innspela våre vert tatt omsyn til i det vidare 

planarbeidet, og vi ber om å få planen på høyring når den er klar for offentleg ettersyn.  

 

 

 

Med helsing 

 

 

Leni Marie Lisæter 

seksjonssjef 

 

Ina Giil Solheim 

rådgiver 

Brevet er godkjent elektronisk og vert sendt utan handskriven underskrift. 

  

https://open-data-fiskeridirektoratet-fiskeridir.hub.arcgis.com/

Kopi til: 

Statsforvaltaren i Vestland Njøsavegen 2 6863 LEIKANGER 

Vestland fylkeskommune Postboks 7900 5020 BERGEN 

